Здружение на текстилната индустрија и конфекцијата 

Бр. ___________

20.04.2015 год.

С к о п ј е

До






Г-дин Диме Спасов, министер за труд 






и социјална политика во Владата на РМ










С к о п ј е

Предмет:
Мислење по предлозите за изменување и дополнување 



на Законот за минимална плата на РМ


Почитуван господине Спасов,


Во врска со предлозите за изменување и дополнување на Законот за минимална плата на Република Македонија („Службен весник на РМ“ бр. 11/2012) и на Законот за изменување на Законот за минимална плата на Република Македонија („Службен весник на РМ“ бр. 180/2014), а во врска со промена на моделот на казни за непочитување на обврските за минимална плата, по направените консултации со компаниите, Ви го даваме следното мислење:

1. При донесувањето на Законот за минимална плата на Република Македонија, во 2012 година, работодавачите се согласија да се определи законски минимум на плата која се должни да ја исплатат на работниците, но истата да се исплаќа за исполнет нормиран учинок. Оваа поврзаност на минималната плата со нормираниот учинок е направена затоа што во Р. Македонија најголем број на работници се вработени во трудо-интензивните дејности: текстилната, земјоделството, кожарството, градежништвото и преработката на дрво. Укинувањето на нормираниот учинок за исплата на минималната плата би значело неисполнување на работните обврски од страна на работниците, што би предизвикало отпуштање на работниците и со тоа Законот ќе предизвика негативни ефекти по однос на вработувањето;

2. Според важечките законски решенија на компаниите кои за прв пат им е утврден прекршок за неисплаќање на минимална плата им се остава рок од 7 дена да ја исплатат минималната плата и постојното решение е прифатливо, особено што истото се однесува само на случаите кога станува збор за непостапување согласно законот по прв пат, а за повторување на таквото однесување се предвидени и соодветни строги санкции. Со предложените измени веднаш следуваат казни и цениме дека ваквите измени негативно ќе се одразат на работењето на најниско акумулативните гранки.
3. Предлогот казната да се изрекува за секој работник посебно, посебно за трудо-интезивните дејности ќе предизвика негативни последици по работењето и нема да ги даде ефектите што со овие измени се сака да се постигнат.


Ваквите предлози се спротивни и на заложбите на државата за стимулирање на вработеноста и најновите мерки за ослободување од придонеси за социјално осигурување и/или персонален данок на доход до три години односно пет години за нови вработувања на невработени лица. Со овие измени директно се минимизираат ефектите од овие мерки и бројот на отпуштени работници ќе биде поголем од бројот на ново-вработените.

Се надеваме дека ќе ги земете предвид дадените забелешки, што е од меѓусебен заеднички интерес. 


Со почит,









Претседател,








      Ангел Димитров, с.р. 

